
                                                                    Алматы облысы
                                                                    Панфилов ауданы

                                                                    Садыр ауылы

                                                                    «Садыр орта мектебі» 

                                                                    коммуналдық мемлекеттік мекемесі

                                                                    Информатика пәнінің мұғалімі

                                                                    Мансурова Инаватхан Акимжановна

Сабақ тақырыбы: Техника қауіпсіздігі ережелерін сақтау және жұмыс орнын  

                                   ұйымдастыру.

Сабақ мақсаттары:

                                 а)Білімділік. Оқушыларға информатика кабинетіндегі  

                                     қауіпсіздік ережелерін және жұмыс орнын ұйымдастыру 
                                     туралы мәліметтерді беріп, түсіндіру арқылы білімдерін 
                                     жетілдіру, қалыптастыру.

                                 ә) Дамытушылық. Оқушылардың логикалық ойлау қабілетін, 
                                     тіл байлығын, мәдениеттілігін дамыту, пәнге деген 
                                     қызығушылығын арттыру.

                                 б) Тәрбиелік. Оқушыларды  ұқыптылыққа, жүйелілікке 
                                     тәрбиелеу.

Сабақ түрі: Аралас сабақ

Сабақ әдісі: Түсіндіру, баяндау, сұрақ – жауап

Көрнекіліктер: Компьютер, интерактивті тақта, слайд.

Сабақтың барысы

І. Ұйымдастыру кезеңі

Сәлемдесу, түгендеу, сынып тазалығын қадағалау. 

· Бүгін, балалар, біз сіздермен информатика кабинетіндегі техника қауіпсіздік ережелерімен танысамыз. 

ІІ. Психологиялық дайындық. Тренинг жүргізу.
ІІІ. Жаңа тақырыпты түсіндіру

· Компьютер түсінігі қауіпсіз жұмыспен тығыз байланысты. Ата-аналарың сендерге компьютер алдында ұзақ отыруға болмайтынын үнемі айтып отыратын шығар.

· Қалай ойлайсыңдар, компьютер алдында неге көп отыруға болмайды?

· Компьютерде жұмыс істеу ең алдымен көзге күш түсіреді. Компьютерлік программалармен айналысқанда сендер жұмыстың қызығына түсіп кетесіңдер. Көздеріңнің жыпылықтауы біртіндеп азая бастайды. Сондықтан көз жаспен аз ылғалданады. Ал бұл көздің көру қабілетінің нашарлауының бір себебі болып табылады. 

· Көздеріңді шаршатпаудың жолы қандай? Ол үшін мына талаптарды орындау керек:

1. Мониторға дейінгі арақашықтық 60 – 70 см-ден кем болмауы керек (созылған қолдың ұзындығындай). 
2. Компьютер алдындағы жұмыс 25 минуттан аспауы керек.

3. Жиі-жиі көз, мойын, арқа үшін арнайы белгіленген жаттығулар жасап отыру керек.

4. Экранның ортасына қарау керек.

5. Жұмыс істеу үшін дәрігер көзілдірік киюге кеңес берген оқушылар компьютер алдында міндетті түрде көзілдірік киіп отырулары керек. Ол көрі қабілетін одан әрі нашарлатпауға көмектеседі. 


· Компьютермен жұмыс істегенде тек өз денсаулығыңды қауіпсіздендіріп қана қоймай, қымбат тұратын компьютерлік техниканы да бұзып алмауың керек.
1. Компьютерде таза қолмен жұмыс істеу.

2. Компьютерге ылғал тимеуін қадағалау.

3. Мониторды қолмен ұстамау.

4. Компьютерді қосу және ажырату ережелерін сақтау.

5. Компьютердің шаңын уақытында сүртіп отыру.

6. Компьютердің жүйелік блогын, мониторды және басқа да құрылғыларын бөлшектемеу.

7. Компьютерге қосылған сымдар мен құрылғыларды ажыратпау. 

· Компьютерлеріңде ақпаратты қауіпсіз сақтау үшін қандай ережелерді ұстанған жөн?

1. Ақпаратты қатаң белгіленген жерде сақтау.

2. Компьютерлеріңе вирусқа қарсы программа орнатып, вирусқа қарсы қорларыңды тұрақты жаңартып отыру.

3. Компьютердің дұрыс өшірілуін қадағалау.

4. Өздеріңе қатысы жоқ программалар мен құжаттарды жоймау.

5. Мұғалімнің рұқстансыз Интернет желісін пайдаланбау.

6. Флешкаларды, дискілер мен басқа да құрылғыларды компьютерге тек мұғалімнің рұқсатымен ғана қосу.

        Сонымен сендер осы қарапайым ережелердің бәрін сақтай отырып, өздеріңе де, техникаға да зиян келтірмей жұмыс істей аласыңдар.

IV. Сабақты бекіту, қорытындылау. 
1. Неге компьютердің үстіне кітап, дәптер және т.б. заттар қоюға болмайды?
А) Өте ауыр

В) Ауа алмасуы (желдету) бұзылады

С) Ұнамсыз

Д) Экран жабылып қалады

2. Компьютермен жұмы істегенде қандай ережелерді міндетті түрде сақтау керек?

А) Біріктіру сымдарының ажыратқыштарын ұстау

В) Компьютерді  Power батырмасын басу арқылы өшіру

С) Пернелерді ақырын басу

Д) Компьютерде кір және су қолдармен жұмыс істемеу

3. Компьютермен жұмыс істегенде көзге шамадан тыс күш түсірмеу үшін не істеу керек?
А) Көзге арналған гимнастиканы әрбір 10 – 15 минут сайын жасап отыру

В) Төрт сағаттан артық үздіксіз жұмыс істемеу

С) Қолға арналған гимнастиканы әрбір 2 сағат сайын жасау

Д) Арасында мониторды өшіріп отыру

4. Компьютердегі жұмысты аяқтаған оқушы  не  істеу  керек?
А) Мұғалімнің нұсқауы бойынша жұмысты аяқтап, жұмыс орнын ретке келтіру.

В) Компьютерді ажырату батырмасын басу

С) Тұрып , кабинеттен шығу

Д) Бөлмені ылғалдап сүртіп шығу және желдету

5. Компьютерде үздіксіз жұмыс істеу . . .  аспауы керек.
А) 6 сағаттан

В) 45 минуттан

С) 2 сағаттан

Д) 15 минуттан

6. Егер компьютер сендердің сұраныстарыңа жауап бермесе, не істейсіңдер?

А) Мұғалімді шақырамын

В) Ақауды өз бетіммен жоямын

С) Көмпьютерді электр желісінен ағытамын

Д) Сыныптасымнан көмек сұраймын

7. Көзден экранға дейінгі арақашықтық қанша болу керек?

А) 10 – 15 см

В) 20 – 30см

С) 40 – 50 см

Д) 55 – 65 см

8. Мұғалімнің рұқсатынсыз компьютерге флешкалар мен дискілерді қосуға болмайтын себептерді көрсетіңдер:

А) Мектеп компьютерінен керегі жоқ ақпаратты көшіріп алуы мүмкін

В) Компьютерді вируспен зақымдау қауіпі бар

С) Компьютердің ажыратқыштарын жиі қолданғаннан олардың бұзылуы мүмкін

Д) Компьютерге көп ақпарат тасығыш қосуға болмайды. 

V. Үйге тапсырма беру
 6 – 9 беттердегі §1 оқу.  Техника қауіпсіздік ережелерін жаттау.

VI. Білімдерін бағалау

